14.- LITURXIA DAS HORAS 

EN HONOR DA VIRXE MARÍA

I VESPERAS

V/ Deus ven axiña librarme

R/ Dáte présa, Señor, en socorrerme.

Gloria ó Pai, e ó Fillo, e ó Espírito Santo. Como era no principio, agora e sempre, eternamente. Amén. (Aleluia)

Himno. Canto

SALMODIA

Ant. 1 Ditosa es, Virxe María, que trouxeches no teu seo o Creador do universo (T.P. Aleluia)

Salmo 112

Loade, servos do Señor, 

loade o nome do Señor.

Bendito sexa o nome do Señor, 

agora e por sempre.

Desde o amencer ó solpor, 

loado sexa o nome do Señor

Sobre tódolos pobos é excelso o Señor, 

sobre o ceo a súa gloria.

¿Quén se compara ó Señor, noso Deus, 

que habita nas alturas, 

e se inclina para mirar 

polo ceo e a terra?

El ergue do po os indixentes, 

levanta da varradura os pobres, 

para lles dar asento cos príncipes, 

cos príncipes do seu pobo.

El fai que a estéril habite na casa, 

coma nai ditosa de fillos.

Gloria ó Pai, e ó Fillo, e ó Espírito Santo. 

Como era no principio, agora e sempre, 

eternamente. Amén 

Ant. 1 Ditosa es, Virxe María, que trouxeches no teu seo o Creador do universo (T.P. Aleluia)

Ant. 2 Enxendráche-lo que te creou e permaneces virxe para sempre. (T.P. Aleluia)

Salmo 147

Glorifica ó Señor, Xerusalén, 

loa, Sión, o teu Deus, 

que reforza os ferrollos das túas portas, 

e bendí os teus fillos no teu seo.

El establece paz nos teus confíns, 

é el quen te farta con flor de trigo.

El mándalle á terra a súa mensaxe, 

e a súa palabra corre lixeira.

El fai cae-la neve coma la, 

e espalla xeada coma cinsa; 

esparexe coma farangullas a sarabia, 

e as augas xéanse de frío.

Manda a súa palabra e derrétense, 

sopra co seu alento e as augas corren.

Anuncia a súa palabra a Xacob, 

os seus estatutos e mandatos a Israel.

Non fixo así cos outros pobos, 

non lles manifestou os seus mandatos.

Gloria ó Pai, e ó Fillo, e ó Espírito Santo. 

Como era no principio, agora e sempre, 

eternamente. Amén 

Ant. 2 Enxendráche-lo que te creou e permaneces virxe para sempre. (T.P. Aleluia)

Ant. 3 Bendita es ti entre tódalas mulleres, por ti recibímo-lo Autor da vida. (T.P. Aleluia)

Cántico Ef 1, 3-10

Bendito sexa Deus, 

o Pai do noso Señor Xesus Cristo, 

que nos bendiciu con toda bendición espiritual 

nos ceos, en Cristo.

Nel escolleunos, antes da creación do mundo, 

para que fosemos santos 

e sen mancha na súa presencia polo amor.

El predestinounos a sermos seus fillos adoptivos, 

por medio de Xesús Cristo, 

conforme ó designio da súa vontade, 

para loanza da súa gloria e da súa gracia,

que xenerosamente derramou sobre nós, 

por medio do seu Fillo benquerido.

Nel, no seu sangue, alcanzámo-la redención, 

o perdón dos pecados, 

conforme á riqueza da súa gracia,

que el fixo rebordar sobre nós 

con toda sabedoría e intelixencia.

Dándonos a coñece-lo misterio da súa vontade, 

o proxecto que el tiña 

para o realizar na plenitude dos tempos: 

unificar en Cristo tódalas cousas, 

canto hai no ceo e canto hai na terra.

Gloria ó Pai, e ó Fillo, e ó Espírito Santo. 

Como era no principio, agora e sempre, 

eternamente. Amén 

Ant. 3 Bendita es ti entre tódalas mulleres, por ti recibímo-lo Autor da vida. (T.P. Aleluia)

LECTURA BREVE






(Gál. 4,4-5)


Así que chegou a plenitude dos tempos, Deus mandoúno-lo seu Fillo, nacido de muller e suxeito á Lei, para rescata-los que estabamos baixo a Lei, de xeito que pudiésemos recibi-la adopción de fillos.

Responsorio breve

R/ Despois  do parto, oh María, * Permaneciches sempre virxe. Depois.

V/ Roga por nós, santa Nai de Deus. * Permaneciches sempre virxe. Gloria ó Pai. Despois.

Ant. Magníficat. O Señor reparou na humillación da súa escrava, e o Poderoso fixo en min marabillas (T.P. Aleluia).
Ou ben: Chamarame ditosa tódalas xeracións, porque Deus reparou na humillación da súa escrava. (T.P. Aleluia).
Lc 1, 46-55

A alegría da alma no Señor

Proclama a miña alma a grandeza do Señor, 

alégraseme o espírito en Deus, o meu Salvador, 

porque reparou na humillación da súa escrava.

Desde agora chamaranme ditosa tódalas xeracións 

porque fixo marabillas en min o Poderoso; 

o seu nome é Santo, 

e a súa misericordia chega xeración tras xeración 

a tódolos que o temen.

Manifestou o poder do seu brazo, 

dispersou os soberbios de corazón.

Derrubou os poderosos dos seus tronos 

e elevou os humildes, 

os famentos encheunos de bens, 

e os ricos despediunos baleiros.

Amparou a Israel, o seu servo, 

lembrándose da súa misericordia, 

conforme llelo prometera ós nosos pais, 

a Abrahán e á súa descendencia para sempre.

Gloria ó Pai, e ó Fillo, e ó Espírito Santo. 

Como era no principio, agora e sempre, 

eternamente. Amén 

PRECES, como nas II Vésperas

A oración como en Laudes.
